ПРЕПОЗНАВАЊЕ НА ГОВОРОТ НА ОМРАЗА
“Правото на слобода на изразување не подразбира ширење на говор на омраза“

СУШТИНСКИ ЕЛЕМЕНТИ
1. Тргнува од стереотипите
2. Се базира на предрасудите
3. Промовира дискриминација
4. Создава непријателска атмосфера
5. Го ограничува практикувањето на правата и слободите

ПРЕПОЗНАВАЊЕ
1. Било кој облик на јавно изразување на став во кој било облик на комуникација со други
2. Поттикнување реакција, негативен став, нетолеранција, непријателство или насилство спрема поединци или групи луѓе 
3. Употреба на стеротипи и предрасуди  
4. Говорот на омраза е многу често кумулативен по своето дејствување (дел од структурната дискриминација) – “билдање“ на омразата (преку поголем број незабележливи напади, ситно потсмевање, долготрајно атакување и омаловажување)









ЕЛЕМЕНТИ НА ПРЕПОЗНАВАЊЕТО

1. Намера (изразување зад кое стои намера за поттикнување нетолеранција, расизам, поттикнување на насилство или друга омраза, но не и намера за информирање на јавноста за прашања од општ интерес)
2. Контекст 
· не се работи за пренесување искази заради нивна анализа туку станува збор едноставно за ширење на стереотипи и предрасуди
· не е дел од поширока содржина во која се спротивставуваат мислења туку едностран приказ
· различно ниво на очекувано влијание: изјави на граѓани (со помало влијание), или, на новинари, претставници на верски заедници, политичари, претставници на академската јавност (со поголемо влијание)
3. Последица ( општествено штетните консеквенции предизвикани со таквото изразување, при што е доволно да е предизвикана омраза кон други, иако изостанале и реални дејствија на предизвикување потешки последици.)



ЛИСТА ЗА ПРОВЕРКА КОЈА МОЖЕ ДА СИГНАЛИЗИРА ГОВОР НА ОМРАЗА
1. Дали се повредува достоинството на некој човек (се навредува, омаловажува, исмева)
2. Дали се негира индивидуалноста (некој се препознава единствено како припадник на одредена група/заедница и се подведува под стереотипите карактеристични за таа група/заедница)
3. Дали се нарушува универзалноста на важењето на човековите права (практикувањето на правата се поврзува со постоење на одредени карактеристики)
4. Дали се фактички се ограничува слободата на мислење/изразување или пак се гради непријателска атмосфера во која е невозможно практикувањето на оваа слобода (заради страв, уцени, закани)
5. Дали фактички се оневозможува изборот или пак се гради непријателска атмосфера во која е невозможно практикувањето на правото на избор 
6. Дали се известува нееднакво заради постоењето на некој од основите на дискриминација

ШТО НЕ ЗАШТИТУВА ЕСЧП
(само како пример, преземено од Говорот на омраза треба да се казнува)
1. Со пресудите на ЕСЧП не се штитат политичките партии кои отворено се застапуваат за етнички хомогени општества
2. Не се штитат карикатури како карикатурата за нападот на Светскиот трговски центар на 11 септември 2001, под која пишуваше „Сите сонувавме за ова... Хамас го направи“. 
3. Не се штитат такви начини на изразување како постерот со кулите близначки во пламен на кој пишува: „Исламот надвор од Британија – заштитете ги Британците“. 
4. Не се заштитуваат оние што се казнети заради јавно негирање на холокаустот
5. Не се заштитуваат оние што се казнети заради објавување листи на имиња со кои се повикува на омраза, и со кои конкретни лица се изложуваат на веројатен ризик од физичко насилство

НАВРЕДИТЕ ТРЕБА ДА ИМААТ ЗА ЦЕЛ:
1. ширење на насилство или омраза, 
2. промовирање/посегнување по незаконити и недемократски методи, 
3. охрабрување/поттикнување на употребата на насилство, 
4. поткопување/негирање/рушење на националниот демократски и плуралистички политички систем, 
5. остварување на цели кои се расистички или со потенцијал да ги уништат правата и слободите на други

 ПРОБЛЕМИ НА ПРЕПОЗНАВАЊЕТО?
1. Застапувањето на вообичаени, традиционално прифатени или ставови на мнозинството не значи гаранција дека не се употребува говор на омраза (кога сите така мислат или зборуваат, тоа не значи дека автоматски тоа не е говор на омраза).
1. Не може под говор на омраза да се подведе секое искажано мислење кое не и се допаѓа на мнозинската јавност или на власта.
1. Искажаните мислења можат да предизвикаат непријатност, несогласување или отпор кај голем дел од граѓаните, но не се говор на омраза се додека со нив не се ограничува или оневозможува практикувањето на некое/нечие право.
1. Не се говор на омраза искажаните мислења кои повикуваат на проширување на границите на правата и слободите (повеќе права за поголем број луѓе)
1. [bookmark: _GoBack]Тоа што некој е шокиран од нечие мислење или нечиј став не значи дека е жртва на говор на омраза
1. Не е говор на омраза кога предизвикуваш омраза кон самиот себе

